
«Հայաստանի Հանրապետության 2022 թվականի պետական բյուջեի մասին» օրենքում փոփոխություններ, վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի

1. Իրավական ակտի ընդունման անհրաժեշտությունը.
«Հումանիտար ականազերծման և փորձագիտական կենտրոն» ՊՈԱԿ-ի (այսուհետ՝ «ՀԱՓԿ» ՊՈԱԿ) ավելացված արժեքի հարկի գծով առաջացած հարկային պարտավորությունների մարում, ճշտված հարկային պարտավորություների մարման արդյունքում գոյացած հարկային տույժերի մարում, ինչպես նաև հօգուտ պետական բյուջե հարկադիր կատարումն ապահովող ծառայության որոշումներով սահմանված գումարի հատուցում: 
2. Ընթացիկ իրավիճակը և խնդիրները.
ա) «ՀԱՓԿ» ՊՈԱԿ-ի հարկային պարտավորության ընդհանուր գումարը 21․11․2022 թվականի դրությամբ կազմում է 296.175,1 հազ դրամ: Վերջինս գոյացել է 2018-2021թ.թ. ՀՀ պետական բյուջեից տրամադրված դրամաշնորհների նկատմամբ հաշվարկված ավելացված արժեքի հարկի գծով լրացուցիչ հատկացումներից՝ տվյալ ժամանակահատվածում  «ՀԱՓԿ» ՊՈԱԿ-ին չհատկացման արդյունքում։
բ)  Պետական եկամուտների կոմիտեի կողմից Հարկադիր կատարումն ապահովող ծառայություն է ուղարկվել 2022թ. հուլիսի 07-ին կայացված թիվ 67308-Ա և 2022թ մայիսի 27-ին թիվ 3005879 որոշումները, որոնց հիման վրա պետական բյուջեի օգտին Երևան քաղաքի բռնագանձումների բաժնում 07.07.2020թ. հարուցվել են թիվ 09677700 և 09673738 կատարողական վարույթները: Վերջիններիս համաձայն՝ «ՀԱՓԿ» ՊՈԱԿ-ից հօգուտ պետական բյուջեի պետք է բռնագանձվի 253․335․568 ՀՀ դրամ, ինչպես նաև բռնագանձման ենթակա գումարի 5%-ի չափով գումար՝ որպես կատարողական գործողությունների կատարման ծախս: Վարույթն իրականացնող հարկադիր կատարողը, ղեկավարվելով «Դատական ակտերի հարկադիր կատարման մասին» օրենքի (այսուհետ՝ նաև Օրենք) 28, 28․1, 30, և 44-րդ, 67 հոդվածներով, ՀՀ հարկային օրենգրքի 398-րդ հոդվածի 7-րդ մասի հոդվածներով արգելանքներ է կիրառել պարտապանի գույքի և դրամական միջոցների վրա՝ բռնագանձման ենթակա կատարողական գործողությունների կատարման ծախս 213.182,1 և 40.153,5 հազ. դրամի չափով: Գույքի վրա արգելանք դնելով սահմանափակվել է «Հումանիտար ականազերծման և փորձագիտական կենտրոն» ՊՈԱԿ-ի գործունեությունը:
3. Կարգավորման նպատակը և բնույթը.
Որոշման նախագծով առաջարկվում է պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի «11001. Ռազմական կարիքների բավարարում» և «31001. ՀՀ պաշտպանության նախարարության շենքային պայմանների բարելավում» միջոցառումների շրջանակներում 295,000.0 հազար դրամի չափով առկա տնտեսումներն ուղղել «1177. Հումանիտար ականազերծման և փորձագիտական ծառայություններ» ծրագրի «Հումանիտար ականազերծման և փորձագիտական ծառայությունների կազմակերպում» միջոցառմանը՝ «ՀԱՓԿ» ՊՈԱԿ-ի պարտավորությունների մարման համար:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության պաշտպանության նախարարության և «ՀԱՓԿ» ՊՈԱԿ մասնագետների կողմից:
5. Ակնկալվող արդյունքը.
Որոշման ընդունման արդյունքում կմարվի «ՀԱՓԿ» ՊՈԱԿ-ի կուտակած հարկային բեռը: Կազմակերպությունը կշարունակի իր բնականոն գործունեությունը՝ ՀՀ տարածքում իրականացնելով ականների, պատերազմի պայթուցիկ մնացորդների, չպայթած զինամթերքով ախտոտված տարածքների մաքրում, միջազգային կազմակեպությունների հետ համագործակցություն, ինչպես նաև պայմանագրերով նախատեսված պարտավորությունների կատարում և նախատեսվող պայմանագրերի կնքում։ 
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասելվիք փոփոխությունների մասին. Նախագծի ընդունումը ՀՀ 2022 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
	7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Որոշման նախագծի ընդունումը կապված չէ ռազմավարական կամ ոլորտային այլ փաստաթղթերի հետ:

1. Այլ իրավական ակտերում փոփոխություններ և (կամ) լրացումների անհրաժեշտությունը.
ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 

